1. aggusti 2011

Inatsisartut suleriaasianni § 37, immikkoortoq 1 naapertorlugu matumuuna imaattumik
Naalakkersuisunut apeqquteqarpugut:

Apeqqut:

1) Aalisariutit glasfiber-it ukiuni 20-vini pisoqaassusillit, nutarterinissamut
motooriarunilluunniit, pisortat aqqutigalugit taarsersugassanik atorniarsinnaanerat
periarfissaqartinneqanngilaq, tamannalu qaangerniarlugu iliuuseqarnissamullu
Naalakkersuisut pilersaaruteqarnerlutik?

2) Aalisarnerup kingumut ilorraap tungaanut saakkaluttuinnarnerani kiisalu Inatsisartuni ESU-
pulje-mik pilersitseqqissinnaaneq eqqartorneqartinnagu ATASSUT-miit Naalakkersuisunut
apeqqutigissavarput, aalisariutit piusinnaanerinut apeqqut nutaamik nalilerniarneqarnersoq
imaluunniit siunnersortinik atuisarsimanerup kingumut pilerseqqinneqarsinnaanera
eqqarsaatigineqarnersoq?

(Inatsiartuni ilaasortaq Siverth K. Heilmann, Knud Kristiansen ATASSUT)
Tunngavilersuut:

Angallatitaarnermi nutarterisinnaanermullu atatillugu malittarisassaqarpoq, angallatit suussusii
naapertorlugit taarsigassarsiniartogarsinaaneranut periarfissiisartunik. Aalisarnermut inatsisissaq
inatsisartuni nutarterniarneqaleruttorpoq, ilisimalluarparpullu aalisariutit glasfiber-it ukiut 20-vit
sinneqalugit piusinnaasut.

Siornatigut siunnersortit, angallatit pioreersut nutarterinissamulluunniit, kiisalu aalisariutinik
allamut tunisisoqarniarnerani (KIS) nalilersuinermi atorluarneqartarput, isummersornermilu
iluaqutaasaqaluni. Qularnanngitsumik siunnersortit amigaataasalerneri, ilaatigut aalisariutaatillit
unittoornerannik kinguneqartarpoq.

